
Musey -   Ɗ  il Ɓiirina - Comfort Scriptures

2 Korintna 1:2-4 Lona Buya u Bu Suuna Yesu Kristu ɦagi oora u heɓpa. 
3 Ŋgaaygi Lona, Bu Bu Suuna maygina, Yesu Kristu, Buy ma hurum 
jivina, Lona ma njun u suuna u tlena halaŋŋa. 4 Nam njun uygi hu 
wihaw maygira bel, kay agi mba njun u suu agi fasi hu wihawra halaŋ,
kay a takasi njun mayra aygi faɗ ay ko Lona ndaɗta.

Vun Ŋgolna 15:13 Huu ma ki jivina tak ki hu vok sana kiɗikki. Huu ma 
ɓalakina mbaa ay ni yoora hu ŋgus maŋga.

1 Mulina 8:66 Hu buu ma kalavandina ni Salomon hin suuna tuɗ ki voo. 
Asi gi deɓ maŋ mulna si si ni, cuk tasi gaw gaw, tuɗ vo hu ziisiya. Asi 
furi coco kay jivira Yawe, laɗ maŋ Davidta ura laɗ kay saam ma sunda
u suu mam suu Israelna halaŋga.

1 Dlaŋ Mulinara 16:10 Furyugi kay sem ma teteɗna, lagi furira agi suu 
halagi Yawena.

Vun Ŋgolna 12:25 Huu ma haɗ kay tlena ɓalak sana kiyo. May boy ma 
jivina furi huu sana may.

Vun Ŋgolna 13:12 Saara jok ha fokŋa ɗow ɗowra ɓalak huuna kiyo. Vok 
dlara ha tli fokoŋ dewra ni gu ma vi iirirana.

Ezayi 30:26 Kiɗikka vi tilnara hin mbuɗ ni ko kiɗik faɗtara na. Kiɗik faɗta 
hin mbuɗ seɗ na kiɗisiya sura jewra, ko ndal kiɗikka li buuna 
kiɗisiyara na. Hu li ma Yawe njun mbil suu mamsinana, tin tlena ii mbil
ma asi famma.

Oze 13:8 An gasi jaŋŋasi duuna ko ndal bosogo ma asi yowom 
goryomma na, an coosi hurusi kiyo, ko ndal dlona na an komosi hu li 
namma, mbuuri suu bagina hin palawasi kiyo.

1 Samuel 1:8,10 Njufuɗ Elkana daɗ ana, «Ndak, Ane, tii ni kay mege? 
Ndak mbuɗ ki hahawra ni kay mege? Na ni an ka jivi irik su gorra 
doogora ɗi su?» 10 Huruɗ haɗ huruɗ cocoo. Ndaɗ cen Yawe u simina
iriɗu.

Soolla 25:16,17 Mbuɗ iriŋ ay egenu, wan hahawanu, kay anni kay 
degenu, hoŋ ki ga coco lay. 17 Wihaw manda su ki kanu, suɗun ki ko 
las manda.

Soolla 34:19 Yawe ka tok eg suu hurusi ka haɗ kay coosirana, nam suɗ 
suu ka yoo tasi hurusi kurufuna.

Soolla 38:9 An mbuɗ ki maŋiya, saɓakan kaɗi, hurun yoo cocoo, an kak 
u zamba tew tew.

Soolla 55:5 Mukulun ka mbusuk hurun cocoo, ndaana mbuɗun ko an 



miɗira na.
Soolla 61:3,4 Ay hu vun ndaŋgara dodora an yaŋŋi aŋu, hu li ma vun 

dikin ka ɓiginna. Kolo kay ɦinira fiyek cocora, aŋ tuɗun ki huwa. 4 Kay
aŋŋi sa ma an ŋgay tan egeŋŋa, aŋŋi gulumun ma ŋguy kanna.

Soolla 62:9 Agi suuna tin saa magira kam hu lina halaŋ, ɦagi hurugi 
mamu. Lona ni sa ma aygi ŋgay egemma.

Soolla 73:26 Lini tan mbuɗ maŋi lay, hurun mbuɗ maŋi lay, aŋ, Lona, ni 
saɓakanu, ni vaan ma an famma.

Soolla 77:3,4 Hu li ma lassa fanna, an cenni Bu Suuna, njeŋge lay ni an 
maɗ kon ha ni mamu, hurun ka tin kaŋgaɗi. 4 Humun gan kay Lona 
wa ni an oy cocoo, hu li ma an ka saara hurun njay ki cocoo.

Soolla 86:11 Yawe takan voɗ maŋga, an min tuɗ ni hu gasi maŋga, 
mbuɗun hurun a an laŋŋi ndaaraŋ dew.

Soolla 109:22 Anni sa ma haw cocoo, ki hahaw coco lay, hurun kurufu ni
ki kaay mbilna.

Soolla 112:7,8 Lini nam hum dla lay, hurum ka mbuɗ zakgi, kay viimba 
saɓaki, nam tin saa mamba ni kay Yawe dew. 8 Huu ma sooy eŋŋa 
ka li ndaa vaɗi, nam wi ki ana nam hin su kay suu babali mamsina.

Soolla 143:4 An hin tok a musukun kal kira, saa manda mbuɗ ki maŋiya.
Soolla 147:3 Nammi sa ma min huu ma ki ɓeŋina, nammi sa ma njunusi 

mbilisina.
Vun Ŋgolna 14:30 Huu ma haɓma ni iirira vi mbalata sanara. May 

yowmusna ni mbil mbeŋ ma ay duk sokŋa dayna.
Di Bolla 1:13 An u yal manna hal ana an min a wi dlara ga hu duliyara u 

huulonara ki na bel bel. An wi ki kan ana Lona ɦal kay goryoŋ 
Adamma ni li ma loɓma ɦawaa.

Di Bolla 2:10 Tlesuu suuna joɓon kasina halaŋ an li co ka maŋ saɗi. 
Buuna halaŋŋi an ka u furira tew tew kay hurun furi kay sun manda 
cocoo. Mbuɗ ni a warak ma an fam kay loɓonna.

Di Bolla 2:22,23 Na ɗaŋŋi va ma sana fam kom hu sunda nam laɗ loɓ 
tam coco kay ndaŋgara ga tani wanda ni mege? 23 Buu mamma kay 
ndaŋgara bel ni u lassa. Sunda nam laɗta loɓmi tam ɦawaa. Njeŋge 
lay ni tam ka koɗɗi lay. Halaŋ ca ni ŋga tara ɦawaa.

Di Bolla 11:10 Hin dlara yoo tara a kal huruŋgi, ɦuɗ lassa ha ki egeŋ na 
day. Kay zoŋga u tlimiɗ yamba warra ka buu ta taɗi, ni ŋga tara 
ɦawaa.

Ezayi 30:29 Magi agi suu Yerusalemma ni agi gi soolla ko suuna gi 
soolla hu njeŋgera luunara na. Agi hin furi cocoo, ko suu tuɗ u diffa 
ŋguruɗta a tuɗ kay ɦinira teteɗta vi Yawera na, eg Lona, ɦini ma vi 
suu Israelnana.



Ezayi 57:15 An Lo ma ay kolo dayna ma ka din dinna di na. Ma ka 
miɗina, sem ana ma Teteɗna. An ka kaki ni hu li ma teteɗna. May an 
ka hu sa ma hurum ki teteɗna, sa ma irim ɗilina kay a ɦal iirira maŋ 
ŋgus mayra hoŋ yaɗ gara, maŋ suu hurusi ka haɗ ɦayna may.

Ezayi 65:14 Gola suu sun mansina hin gi soolla u furira. Agi may ni hin 
sawalla u yoora may. Na daŋ may suu agi lasasi cocona hin yoora, oy
cocoo.

Ezayi 66:13,14 Ni ko sa ma sum lam um cocona na, an may ni hin lagi 
ugi ni na may. Na daŋ may agi hu Yerusalem halaŋ hin fi saɓakŋa. 14 
Agi hin wi na ni hurugi hin furi cocoo, sokogi hin mbuɗ eŋ coco ko usu
ŋgolomma ɗuffa na. Yawe hin tak kom ii suu sunumma. Tak yaamba 
maŋ suu babali mamsina may.

Jeremi 15:16 Hu li ma an humuŋ boy maŋŋa wa gaw ni, an vam hurunu. 
Boy maŋŋa heɓen hurunu, mbuɗun hurun furi coco lay. Asi ɓakan ki u
seŋ lay, Yawe Lo ma Saɓakŋa.

Jeremi 24:7 An hin ɦasi yal ma hin takasi voɗta asi wanda. Gasi an ni 
Yawe, asi hin mbuɗ ki suu mansina, an hin li ni a Loosina, asi hin hoŋ 
ay egen u hurusi halaŋ.

Jaŋ 14:1 Yesu dasi ana, «Li hurugi ndaaɗi. Tin hurugi kay Lona may, kan
may.

Jaŋ 14:27 «Heɓpa an hin hinigira kara, ni heɓ manda, an hin hinigira ha 
ni ndaɗu. An ka ɦagira ko suu hu duliyarana ɦaɗta naɗi. Ɓigigi 
vundikigiɗi, lagi ndaaɗi.

Jaŋ 16:6 Hurugi haɗ ni kay an dagi boy nammara.
Jaŋ 16:22 Cecemmi agi hu yoora ni na may. Agi wan wa ni, hurugi hin 

furiya, furi magi ndaɗta sa ndak ka a ɓaɗagira ki kogiɗi.
Sunda 2:46 Hu buuna tew tew ni asi tok tasi hu Ziŋ Lonara, ti funa vo hu 

zira dewra halaŋ ko tasiya, hurusi eg tasi jiviya.
Romma 9:2 Hurun tan hurun coco u hahawra gak gak.
2 Korintna 2:4 An ɓiirigi magaara ha wanni hurun haɗ hurun u tiina u 

simina irinu, ni ka ana a mbuɗugi ni yoora naɗi, kay agi wi ki ana an 
ka minigiya.

Efesna 5:19 Njunugi tagiya tagiya, u soolla, gi soolla geleɗta u soolla 
Musukka, gi soolla geleɗ Bu Suuna, geleɗem u hurugi halaŋ.

